
Əlinizdə tutduğunuz kitab həyatın ən vacib mövzuların-
dan biri olan pul məsələlərini daha yaxşı anlamağı öyrədən 
hekayələr toplusudur.

Morqan Hauzel daha düzgün maliyyə qərarları qəbul 
etmək və sərvət sahibi olmaq üçün insan davranışını an-
lamağın vacibliyindən danışır. Çünki pullarınızın idarə 
edilməsi sizin birbaşa olaraq biliyinizdən deyil, məhz ona 
münasibətinizdən asılıdır. Bəzən çox ağıllı insanlara belə 
bunları öyrənmək çətin gəlir. 

Bu, düşüncə tərzini dəyişməklə maddi rifahını qaldırmağı 
qarşısına məqsəd qoyan insanlar üçün səhifələrində dəyərli 
məsləhətlər verən kitablardandır. Siz maliyyə fırıldaqlarını 
anlaya biləcək, lazım gəldiyi təqdirdə ifrat xərclər etməkdən 
qaça biləcəksiniz. 

gİrİŞ
yer üzündəki 

ən möhtəşəm şou

Kollec illərimi Los-Ancelesdə gözəl bir oteldə xid mətçi 
kimi işləmişəm.

Tez-tez gələn qonaqlardan biri texniki direktor idi. O, 20 
yaşlarında Wi-Fi marşrutlaşdırıcılarının əsas komponentini 
layihələndirən və patentləşdirən dahi idi. O, bir neçə şirkət 
qurub satmışdı. Bu, ağlasığmaz bir uğur idi.

Onun pula qarşı elə münasibəti var idi ki, mən onu eti-
barsızlıq və uşaq axmaqlığının qarışığı kimi təsvir edərdim.

Onun əlində bir neçə düym qalınlığında yüz dollarlıq 
əsginas yığını olardı. O bunu lazım oldu-olmadı hər kəsə 
göstərərdi. O, öz var-dövləti ilə açıq şəkildə və yüksək səslə 
öyünər, tez-tez sərxoş olub yerli-yersiz danışardı.

Bir gün o, həmkarlarımdan birinə bir neçə min dollar pul 
verib dedi: “Get küçədəki zərgərlik mağazasına və mənə 
1000 dollarlıq qızıl sikkə al”.

Bir saat sonra əlində qızıl sikkələr texniki direktor və 
dostları Sakit Okeanın sahilində toplandılar. Sonra onlar 

sikkələri dənizə ataraq hansının daha uzağa getdiyini mü-
bahisə etməyə başladılar. Bu sadəcə bir əyləncə idi.

Bir neçə gün sonra o, otelin restoranında lampanı sındır-
dı. Menecer ona dedi ki, bu, 500 dollarlıq lampadır və o onu 
mütləq dəyişdirməli olacaq.

– “Beş yüz dollar istəyirsən?” – müdir inamsızcasına 
soruşdu və cibindən bir dəstə pul çıxarıb menecerə uzatdı. 
“Budur, beş min dollar. İndi itil gözümdən! Və bir daha məni 
belə təhqir etmə”.

Bu davranışın nə qədər davam edə biləcəyi sizi maraqlan-
dıra bilər və cavab budur: “Bu, uzun müddət çəkmədi”. İllər 
sonra bildim ki, o, müflis olub.

Bu kitabın əsas prinsipi ondan ibarətdir ki, pulla uğur 
qazanmağınız nə qədər ağıllı olduğunuzdan yox, özünüzü 
necə aparmağınızdan asılıdır. Bu spesifik davranışı hətta çox 
ağıllı insanlara öyrətmək belə çətindir.

Duyğularına və emosiyalarına nəzarəti itirən hansısa bir 
dahi kəs maliyyə fəlakəti ilə üzləşə bilər. Maliyyə təhsili ol-
mayan adi insanlar, formal İQ ilə heç bir əlaqəsi olmayan bir 
neçə davranış bacarıqlarına sahib olsalar, o zaman zəngin ola 
bilərlər.

___________

Ən çox sevdiyim Vikipediya məqaləsi belə başlayır: “Ro-
nald Ceyms Rid – amerikalı xeyriyyəçi, investor süpürgəçi 
və yanacaqdoldurma məntəqəsinin işçisi idi”.

Ronald Rid Vermont kəndində anadan olub. O, ailəsində 
orta məktəbi bitirən ilk insan idi, o, hər gün kampusa piyada 
gedərdi və bu fakt onun tərcümeyi-halında daha da təsiredi-
ci rol oynayırdı.

Ronald Ridi tanıyanlar üçün başqa sözə ehtiyac yox idi. 
Onun həyatı mümkün qədər təvazökar idi.

O, 25 il yanacaqdoldurma məntəqəsində avtomobil 
təmirçisi işlədi və 17 il “JCPenney”də döşəmələrin süpü-
rülməsi ilə məşğul oldu. O, 38 yaşında 12 min dollara iki-
otaqlı ev alıb və ömrünün sonuna qədər orada yaşayıb. O, 50 
yaşında dul qalıb və bir daha evlənməyib. Bir dostu deyirdi 
ki, onun əsas hobbisi odun doğramaq idi.

Rid 2014-cü ildə 92 yaşında vəfat edib. Məhz o zaman o, 
təvazökar kənd təmizləyəçisi, beynəlxalq qəzetlərin səhifə-
lərinə düşdü. 

2014-cü ildə 2.813.503 amerikalı öldü. Onlardan 4000-dən 
azının öldüyü vaxt sərvəti 8 milyon dollardan çox idi. Ro-
nald Rid onlardan biri idi.

Keçmiş süpürgəçi vəsiyyətində övladlığa götürdüyü 
uşaqları üçün 2 milyon dollar, yerli xəstəxana və kitabxana 
üçün isə 6 milyon dollardan çox pul qoyub.

Ridi tanıyanlar çaş-baş qaldılar. O bu qədər pulu haradan 
götürüb?

Məlum oldu ki, burada heç bir sirr yoxdur. Lotereya udu-
şu, miras yox idi. Rid bacardığı qədər pula qənaət edirdi və 
“mavi markalı” səhmlərə investisiya etmişdir. Daha sonra o, 
onilliklər boyu qənaət etdiyi pulun 8 milyon dollara qədər 
artmasını çox böyük səbir ilə gözləmişdir.

Hamısı bu qədər. Süpürgəçidən xeyriyyəçiyə qədər yaşa-
nan yol.

Ronald Ridin ölümündən bir neçə ay əvvəl xəbərlərdə Ri-
çard adlı başqa bir adamın adı çıxdı.

Riçard Faskon, Ronald Ridin tam əksi idi. Harvard təhsilli 
“Merrill Lynch”in MBA dərəcəsinə malik olan Faskon 


